
ԲՆԱԿԵԼԻ ՏԱՐԱԾՔ ՆՎԻՐԵԼՈՒ ՄԱՍԻՆ

Հիմք ընդունելով Հայաստանի Հանրապետության քաղաքացիական օրենսգրքի   594-րդ հոդվածը և Հայաստանի Հանրապետության կառավարության 2011 թվականի մարտի 24-ի N 305-Ն որոշումը՝ Հայաստանի Հանրապետության կառավարությունը         ո ր ո շ ու մ  է.
1. <Արմենիա> միջազգային օդանավակայաններ> փակ բաժնետիրական ընկերությանն օգտագործման իրավունքով տրամադրված գույքի կազմից հետ վերցնել <Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկի տնօրինության՝ Հայաստանի Հանրապետության Շիրակի մարզի Գյումրի քաղաքի Արևելյան փողոցի թիվ 2 հանրակացարանի թիվ 12 բնակարանը,  41.95  քառ.մետր մակերեսով և 1174.6 դրամ սկզբնական արժեքով, և Հայաստանի Հանրապետության օրենսդրությամբ սահմանված կարգով նվիրել այնտեղ բնակվող Մարտին Անուշավանի Հարությունյանին /անձնագրային տվյալներ՝ AK0317889 տրված՝ 16.06.2009 թվականին, 016-ի կողմից/:
2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո եռամսյա ժամկետում Մարտին Անուշավանի Հարությունյանի հետ կնքել բնակելի տարածքի նվիրատվության պայմանագիր, դրանում նախատեսելով, որ պայմանագրից բխող գույքային իրավունքների պետական գրանցման ծախսերը ենթակա են իրականացման Մարտին Անուշավանի Հարությունյանի միջոցների հաշվին: 

3. Սահմանել, որ սույն որոշման 1-ին կետում նշված հանրակացարանի զբաղեցրած և սպասարկման համար անհրաժեշտ հողամասի նկատմամբ ընդհանուր բաժնային սեփականության իրավունքը Հայաստանի Հանրապետության օրենքով սահմանված կարգով անցնում է հանրակացարանի առանձին տարածքի նկատմամբ սեփականության իրավունք ձեռք բերողին: 

	1. <Բնակելի տարածք նվիրելու մասին>  ՀՀ կառավարության որոշման նախագծի հիմնավորում  

	1.
	Անհրաժեշտությունը

	
	ՀՀ կառավարության սույն որոշման նախագծի ընդունման անհրաժեշտությունը պայմանավորված է ՀՀ կառավարության 2011 թվականի մարտի 24-ի N 305-Ն որոշմամբ:

	2.
	Ընթացիկ իրավիճակը և խնդիրները

	 
	ՀՀ կառավարության 2007 թվականի օգոստոսի 2-ի թիվ 965-Ն որոշման համաձայն Գյումրու «Շիրակ» օդանավակայան» ՓԲԸ-ին սեփականության իրավունքով պատկանող շենքերը, շինությունները /այդ թվում Գյումրի քաղաքի Արևելյան փողոցի թիվ 2 և3 հանրակացարանները, որպես բնակելի շենքեր/ առանձնացվել, ամրացվել են ՀՀ ԿԱ պետական գույքի կառավարման վարչությանը և օգտագործման իրավունքով հանձնվել «Արմենիա» միջազգային օդանավակայաններ» փակ բաժնետիրական ընկերությանը:

<Արմենիա> միջազգային օդանավակայաններ> ՓԲԸ-ի տնօրենը գրությամբ հայտնել է, որ Գյումրու <Շիրակ> օդանավակայանի հանրակացարանների բնակելի տարածքները հանդիսանում են ընկերությանը հանձնված գույքի մաս, սակայն դրանք անհրաժեշտ չեն Գյումրու <Շիրակ> օդանավակայանի կառավարման նպատակով Կոնցեսիոն Պայմանագրով ստանձնած գործառույթները իրականացնելու համար և խնդրել է գույքի ցանկից հանել բնակելի տարածքները և որոշել դրանց հետագա ճակատագիրը: 

Շիրակի մարզի Գյումրի քաղաքի Արևելյան փողոցի թիվ 2 հանրակացարանում բնակվող Մ. Հարությունյանը  գրությամբ դիմել է ՀՀ կառավարությանն առընթեր պետական գույքի կառավարման վարչություն /այսուհետ՝ վարչություն/, հայտնելով, որ 1988 թվականի ավերիչ երկրաշարժից հետո զրկվել է բնակարանից, Հայաստանի Հանրապետությունում չունի սեփականության իրավունքով որևէ անշարժ գույք, գտնվում է սոցիալապես անապահով վիճակում, չունի կոմունալ հարմարություններ և խնդրել է իրեն նվիրել իր կողմից զբաղեցրած բնակելի տարածքը, մշտական բնակության վայր ունենալու հույսով:

Դիմողը վարչություն է ներկայացրել իր կողմից զվաղեցրած բնակելի տարածքի նվիրատվության համար անհրաժեշտ՝ ՀՀ կառավարության 2011 թվականի մարտի 24-ի N 305-Ն որոշմամբ նախատեսված բոլոր տեղեկանքները: 
  Հիմք ընդունելով ՀՀ քաղաքացիական օրենսգրքի 594-րդ հոդվածի դրույթները և ՀՀ կառավարության 2011 թվականի մարտի 24-ի N 305-Ն որոշումը՝ ՀՀ ԿԱ պետական գույքի կառավարման վարչությունը նախապատրաստել և շրջանառության մեջ է դրել <Բնակելի տարածք նվիրելու մասին> ՀՀ կառավարության որոշման նախագիծը:

Գյումրի քաղաքի Արևելյան փողոցի թիվ 2 հանրակացարանի 48 բնակարաններից 45-ը նվիրվել են այնտեղ բնակվող բնակիչներին: 

    Սույն նախագծով նվիրատվության է առաջարկվում մեկ ընտանիքի կողմից զբաղեցրած բնակելի տարածքը և ներկայումս աշխատանքներ են տարվում մնացած երկու բնակարանների նվիրատվության գործընթացի իրականացման համար:

	3.
	Տվյալ բնագավառում իրականացվող քաղաքականությունը 

	
	Սոցիալական և կենցաղային խնդիրների դրական և արդարացի լուծումը։

	4.
	Կարգավորման նպատակը և բնույթը 

	
	ՀՀ կառավարության սույն որոշման նախագծի ընդունման նպատակը վարչության հաշվեկշռում  հաշվառված ՀՀ Շիրակի մարզի Գյումրի քաղաքի Արևելյան փողոցի թիվ 2 հանրակացարանում երկար տարիներ բնակվող տեղաբնակ բնակիչների և նրանց բազմանդամ ընտանիքների սոցիալական և կենցաղային խնդիրների լուծման  անհրաժեշտությունն է: 

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ ԿԱ պետական գույքի կառավարման վարչության պետական գույքի կառավարման քաղաքականության վարչության կողմից 

	6.
	Ակնկալվող արդյունքը

	
	Բնակչության բնակարանային խնդիրների լուծումը: 

	7.
	 Այլ տեղեկություններ

	
	---------------------- 


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<Բնակելի տարածք նվիրելու մասին> ՀՀ կառավարության որոշման նախագծի ընդունման կապակցությամբ պետական և տեղական ինքնակառավարման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:



	3.  Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	-----------

	3.
	Այլ տեղեկություններ

	 
	 ----------

	
	

	 4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում` e-gov.am հասցեում: 

	2.
	Հասարակության մասնակցությունը նախագծմանը և /կամ քննարկումներին

	
	 --------

	3.
	Այլ տեղեկություններ

	
	--------


	5. Ամփոփաթերթ նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության  կամ առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն  
	14.01.2013թ.

N 1/4.5-1/210-13
	Դիտողություններ և առաջարկություններ չկան: 
	-
	-

	ՀՀ ԿԱ անշարժ գույքի կադաստրի պետական կոմիտե
	18.01.2013թ. 

N Ե/7.2/216-13
	Դիտողություններ և առաջարկություններ չկան: 
	-
	-



	ՀՀ արդարադատության նախարարություն 
	20.02.2013թ. 

N 01/931-13
	Դիտողություններ և առաջարկություններ չկան: 
	-
	-




















